
GOUVÈNÈ CUOMO ANONSE KÒMANSMAN KONSTRIKSYON NAN DEVLOPMAN 

LOJMAN ABÒDAB KI KOUTE 25 MILYON DOLA NAN ROCHESTER  
  

Devlopman sit ki epapiye favorize efò revitalizasyon yp nan katye El Camino ak 75 

lojman abòdab ak sipò nan 16 batiman ak espas vèt kominotè  
  

Envestisman an ap konplemante inisyativ "Finger Lakes Forward" lan – ki se 
estrateji global rejyon an pou revitalize kominote yo ak devlope ekonomi an  

  

Jodi a Gouvènè Andrew M. Cuomo anonse kòmansman konstriksyon nan Pueblo 
Nuevo I, yon devlopman ki koute 25 milyon dola nan katye El Camino nan Rochester. 

Faz inisyal konstriksyon an pral kreye 75 nouvo lojamn abòdab nan 16 batiman 
rezidansyèl ak nouvo espas vèt kominotè nan sant zòn devlopman an. Yo pral rezève 
diznèf apatman pou granmoun ki gen andikap devlopmantal.  

  
"Tout Nouyòkè yo merite yon kote pou yo viv ki san danje, desan epi abòdab ke yo ka 

rele lakay yo", Gouvènè Cuomo te deklare. "Nouvo devlopman lojman sipò sa a fonde 
sou envestisman kontinyèl estratejik nou yo nan kominote yo toupatou nan  eta a epi li 
pral ofri 75 nouvo lojman abòdab pou fanmi yo ak sila yo ki bezwen sèvis sipò yo."  

  
"Kounye a, plis pase anvan an, li enpòtan pou ede asire moun ak fanmi yo gen opsyon 

lojman abòdab", Gouvènè Adjwen Kathy Hochul te deklare. "Devlopman lojman 
abòdab sa a nan katye El Camino nan Rochester pral ajoute 75 lojman abòdab nan zòn 
nan, ak kèk nan yo ki pral pou moun ki gen andikap devlopmantal yo. Pwojè a se yon 

pati nan efò nou yo pou kontinye avanse Finger Lakes an avan epi ajoute lojman 
abòdab ak sipò toupatou nan eta a pou amelyore kalite lavi Nouyòkè yo".  

  
Devlopman Pueblo Nuevo I fè pati Plan Lojman abòdab san parèy 20 milya dola 
Gouvènè Cuomo a, sou senk ane, ke Biwo Renouvèlman Kay ak Kominote (Homes and 

Community Renewal, HCR) Eta New York administre. Plan 20 milya dola a reflete yon 
angajman pou bay tout Nouyòkè yo aksè ak lojman san danje, abòdab, ki rann lojman 

pi aksesib epi konbat pwoblèm sanzabri a nan konstwi epi prezève 100,000 apatman ki 
nan yo pri abòdab, ki gen ladan yo 6,000 inite lojman sipèvize.  
  

Pueblo Nuevo I pral transfòme 20 espas vid, ke yo pa itilize ase oswa ki delabre atravè 
yon zòn ki gen senk blòk alantou North Clinton Avenue ak jis nan sid Legliz St Michael 

la nan El Camino. Devlopè pwojè a se Ibero-American Development Corporation, ki se 
branch devlopman nan Ibero-American Action League, Inc.  



 

 

  
Pral gen 16 batiman antou: yon batiman milti-familyal ki fèk konstwi ak 16 inite nan 

Sullivan Street; 13 lojan ki fèk konstwi ki ka pran twa fanmi atravè zòn devlopman; ak 
yon lojan ki ka pran de fanmi ki deja egziste nan Hoeltzer Street ki pral sibi renovasyon. 

Anplis de sa, yo pral adapte yon batiman an brik Womanèsk nan Clifford Avenue ki 
orijinalman te konstwi an 1905 pou fè li vin yon batiman milti-familyal ak 18 inite.  
  

Swasant onz nan apatman yo pral abòdab pou fanmi ki ap touche jiska 60 pousan nan 
Revni Mwayen Zòn (Area Median Income, AMI) nan epi rezève kat inite ki rete yo pou 

fanmi ki ap touche 80 pousan nan AMI an. Uit fanmi pral resevwa koupon ki baze sou 
pwojè nan Seksyon 8 la nan men Otorite Lojman Rochester (Rochester Housing 
Authority). Yo pral mete diznèf nan lojaman yo apa pou granmoun ki gen andikap 

devlopmantal yo ki pral gen aksè a sèvis sipò yo ke Ibero-American Action League ofri.  
  

Nan sant devlopman katye a, yo pral transfòme yon espas ke vil la posede nan 12 
Hoeltzer Street an yon espas vèt kominotè ak jaden, chemen pou pyeton, yon tèren 
jwèt, ak yon pavilion piknik. Espas vèt la pral lye dirèkteman ak La Marketa ke Vil la 

finanse ki kounye a an konstriksyon.  
  

Pueblo Nuevo I gen Inisyativ Obligasyon Klimatik (Climate Bond Initiative) entènasyonal 
ki sètifye li, ki ede finanse konstriksyon kay ki sen ak ekonomik pou enèji pou Nouyòkè 
yo pandan y ap redui anprent kabòn Eta a. Batiman yo pral gen sistèm chofaj ak 

refwadisman ki gen efikasite elve, ekleraj LED ki gen efikasite elve, aparèy plonbri ki 
gen fèb debi ak aparèy Energy Star yo. Devlopman an aliyen ak Lidèchip Klima ak Lwa 

pou Pwoteksyon Kominotè (Climate Leadership and Community Protection Act, 
CLCPA) New York la k'ap mennen nan nasyon an ki egzije Eta a redwi emisyon gaz efè 
sè a 85 pousan anba nivo 1990 yo apati 2050.  

  
Yon dezyèm faz nan Pueblo Nuevo prevwa kòmanse konstriksyon nan kòmansman 

2021 an. Pwochèn faz sa a pral kreye yon lòt 29 lojman abòdab ansanm ak Sant 
Kominotè El Camino (El Camino Community Center) a. Anvan sa, HCR te finanse 
konstriksyon El Camino Estates, ki ofri 50 lojman pou fanmi yo, ak Buena Vista Manor, 

ak 30 lojman pou granmoun aje, tou de nan katye El Camino a.  
  

Envestisman HCR nan devlopman 25 milyon dola enkli 12.5 milyon dola nan 
konstriksyon ak obligasyon klimatik pèmanan egzonere, 11.5 milyon dola nan Kredi 
Enpo Lojman pou Moun ki gen Revni Fèb (Low-Income Housing Tax Credit) federal ak 

eta a ak 6.3 milyon dola nan sibvansyon. Biwo pou Moun Ki Gen Andikap Devlòpmantal 
(Office for People with Developmental Disabilities, OPWDD) Eta New York ap founi 2.8 

milyon nan finansman epi Otorite Rechèch ak Devlopman Enèji Eta New York (New 
York State Energy Research and Development Authority, NYSERDA) ap founi 
finansman atravè pwogram Konstwiksyon Nouvo Batiman Rezidansyèl Ba (Low-rise 

Residential New Construction) li a. Vil Rochester ak Bank Federal Prè pou Lojman nan 
New York (Federal Home Loan Bank of New York) ap bay plis finansman.  

  

https://www.governor.ny.gov/news/governor-cuomo-executes-nations-largest-offshore-wind-agreement-and-signs-historic-climate#_blank
https://www.governor.ny.gov/news/governor-cuomo-executes-nations-largest-offshore-wind-agreement-and-signs-historic-climate#_blank


 

 

Depi 2011, HCR te envesti plis pase 627 milyon dola pou kreye oswa prezève apepre 
7,500 kay ak apatman abòdab nan Rejyon Finger Lakes la, ki gen ladan plis pase 278 

milyon dola nan Westchester pou sipòte apeprè 2,900 kay pou plis pase 7,000 moun.  
  

RuthAnne Visnauskas, ki se Komisè HCR, te deklare, "Devlopman Pueblo Nuevo I 
lan se yon pati nan yon pi gwo efò pou revitalize katye El Camino nan Rochester nan 
ranpli espas vid yo ak lojman abòdab wo kalite, ki efikasite an matyè enèji ke rezidan yo 

pral fyè pou rele lakay yo. Avèk yon melanj nouvo konstriksyon ak renovasyon, nou pral 
finalman kreye 75 kay pou fanmi ak granmoun yo ki gen bezwen espesyal, ansanm ak 

yon bèl nouvo pak nan kè katye a. Pandan n'ap avanse sou chemen nou pou 
rekiperasyon ekonomik, apwòch global Gouvènè Cuomo nan revitalizasyon katye a pa 
te janm pi enpòtan oswa nesesè. Nou rekonesan pou patenarya solid nou ak Ibero-

American Action League ki ap fè anpil bagay pou leve kominote Latino a nan 
Rochester".  

  
Komisè Biwo Eta New York pou Moun Ki Gen Andikap Devlopmantal, Theodore A. 
Kastner te deklare, "Avèk 19 apatman nan devlopman Pueblo Nuevo a ki dedye a 

moun ki gen andikap devlopmantal yo, konplèks lojman sa a pral ede ouvri pòt pou gen 
lavi nan kominote ki yon fwa te fèmen, asire ke moun yo nou sipòte gen plis opsyon pou 

yo viv yon stil vi entegre pandan y'ap resevwa sèvis ki koresponn a bezwen endividyèl 
yo".  
  

Doreen M. Harris, Prezidan Pwovizwa ak Direktè Egzekitif Jeneral, NYSERDA te 
deklare, "Transfòme sit ki pa itilize ase pou kreye opòtinite lojman efikas, abòdab isit la 

ak nan kominote yo toupatou nan eta a demontre angajman san fay Gouvènè Cuomo 
pou asire ke chak fanmi gen aksè a lojman san danje, konfòtab, epi ki fyab. Nou fyè pou 
nou sipòte devlopman sa a e n'ap tann pou nou aplike mezi efikasite enèji nan plis 

nouvo pwojè konstriksyon tankou sa yo toupatou nan eta a".  
  

Eugenio Marlin, Vis Prezidan Egzekitif IADC a, te deklare, "Pueblo Nuevo pa sèlman 
bay bon jan kalite lojman abòdab, men li se yon pwojè transfòmasyon tou ki pral pouse 
katye a nan yon avni ki trè benefik pou rezidan li yo, kòm yon pati nan yon pi gwo 

estrateji nan konstriksyon katye yo".  
  

Charlie Oster, Devlopè Konsèy nan Edgemere Development, Inc, te deklare, "Nou 
kontan pou nou travay avèk IADC, IIAL, ak ajans NYS yo pou adrese pwoblèm ki 
idantifye atravè Agenda Opòtinite NYS ESD. an yon moman kote lojman abòdab vin plis 

enpòtan menm pou fanmi yo siviv ak reyisi, pwojè transfòmasyon sa a aplike vizyon 
revitalizasyon katye El Camino a".  

  
Senatè Joseph Robach te deklare, "Devlopman sa a pa pral sèlman bay gwo opsyon 
lojman, men li pral ofri tou yon repèkisyo pozitif sou tout katye a. Mwen kontan paske 

Eta New York ka ede nan opòtinite gayan-gayan sa a".  
  

Chèf Egzekitif Konte Monroe a Adam J. Bello te deklare, "Tout rezidannan Konte 
Monroe yo merite yon kote ki an sekirite e abòdab pou yo rele lakay yo. Pwojè Pueblo 



 

 

Nuevo I an ki koute 25 milyon dola pral soufle nouvo lavi nan yon katye istorik ki 
bezwen redevlopman an ijans, k'ap pote nouvo estabilite nan kèk fanmi ak moun ki pi 

vilnerab nan kominote nou an. Mwen felisite Ibero-American Development Corp. pou 
angajman san pran souf yo nan kominote nou an epi mwen rekonesan anvè Gouvènè 

Cuomo, Biwo Renouvèlman Kay ak Kominote (Homes and Community Renewal, HCR) 
Eta New York, Biwo pou Moun ki Gen Andikap Devlòpmantal, Otorite Devlopman 
Rechèch Enèji Eta New York la ak tout lòt kominote ak patnè gouvènman yo pou sipò ki 

te fè pwojè transfòmasyon sa a posib".  
  

Majistra Lovely Warren te deklare, "Disponibilite lojman ki san danje, bon jan kalite, 
epi ki abòdab esansyèl nan vitalite nan nenpòt ki katye. Seremoni inogirasyon jodi a 
pou devlopman lojman Pueblo Nuevo a mennen nou yon ti kras pi pre pou asire ke 

rezidan nan Nòdès Rochester pral gen aksè a lojman ekselan ki satisfè bezwen yo. 
Mwen vle remèsye Ibero-American Development Corporation pou travay eksepsyonèl 

yo nan pwojè sa a, ansanm ak pou vizyon kontinyèl yo nan montre kilti Latino rich vil 
nou an, ak angajman kontinyèl yo pou devlope ak amelyore katye El Camino a. Mwen 
vle remèsye tou Biwo Renouvèlman Kay ak Kominote Eta NY pou angajman li nan 

Rochester".  
  

Akselerasyon Finger Lakes Forward  
  
Anons jodi a antre nan kad "Finger Lakes Forward", ki se plan global rejyon an pou 

jenere kwasans ekonomik solid ak devlopman kominotè. Depi ane 2012, Eta a te deja 
envesti plis pase 8 milya dola nan rejyon an pou etabli fondasyon pou plan an – lè li 

envesti nan endistri kle yo ki gen ladan yo endistri fotonik, agrikilti ak pwodiksyon 
pwodwi alimantè, ansanm ak manifakti avanse. Kounye a, rejyon an ap akselere Finger 
Lakes Forward gras a yon envestisman 500 milyon dola Eta a ap fè nan kad Inisyativ 

Revitalizasyon Nò Eta a, Gouvènè Cuomo te anonse nan mwa desanm 2015 lan. 
Envestisman 500 milyon dola Eta a pral ensite biznis prive yo envesti plis pase 2.5 

milya dola – epi plan rejyon an, jan yo soumèt li a, prevwa jiska 8,200 nouvo travay. 
Gen plis enfòmasyon ki disponib isit la.  
  

###  

  

 
Lòt nouvèl disponib sou sit www.governor.ny.gov 

Eta New York | Chanm Egzekitif  | press.of f ice@exec.ny.gov | 518.474.8418  

 
ANILE ENSKRIPSYON OU 

 

https://esd.ny.gov/finger-lakes-forward-uri#_blank
http://www.governor.ny.gov/
mailto:press.office@exec.ny.gov
https://protect2.fireeye.com/v1/url?k=3ee05bd6-626169b5-3ee2a2e3-000babd9069e-c16b88e870c863d6&q=1&e=8ebc5ea7-9f0c-44f0-8e4f-3ea5f38cef80&u=https%3A%2F%2Fit.cwnls.com%2Fapp%2Fitpage.nsf%2Funsubscribe.xsp%3Faction%3Dunsubscribe%26id%3D1100PRES663BAC63EEEC50B1852585ED0071DB1200000000000000000000000000000000

